
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

____ _______________ 2019 թիվ ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 13-Ի ԹԻՎ 814-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


[bookmark: _GoBack]Նորմատիվ իրավական ակտերի մասին Հայաստանի Հանրապետության օրենքի 34-րդ հոդվածի 1-ին մասի համաձայն՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի հուլիսի 13-ի Ճանապարհային հարկի պարտավորություններից, ինչպես նաև հարկային հաշվարկ ներկայացնելու պահանջ սահմանված չլինելու դեպքում բնապահպանական հարկի և բնօգտագործման վճարից ավելի վճարված գումարների հաշվանցման և (կամ) վերադարձման կարգը սահմանելու մասին թիվ 814-Ն որոշման`
1) 1-ին կետում հավելվածի բառը փոխարինել հավելված 1-ի բառերով,
2) 1-ին կետից հետո լրացնել նոր 1.1 ենթակետ՝ հետևյալ բովանդակությամբ.
1.1. Սահմանել հարկային հաշվարկ ներկայացնելու պահանջ սահմանված չլինելու դեպքում արտանետման շարժական աղբյուրներից մթնոլորտային օդ վնասակար նյութերի արտանետման համար 2018 թվականի ընթացքում բնապահպանական հարկի պարտավորությունից ավելի վճարված գումարների վերադարձման կարգը՝ համաձայն հավելված 2-ի:,
3) հավելվածում Հավելված բառը փոխարինել Հավելված 1 բառերով:
2. Լրացնել նոր հավելված 2՝ համաձայն հավելվածի:
3. Սույն որոշմամն հավելվածի 3-րդ և 7-րդ կետերում նշված դիմումները հարկ վճարողները կարող են ներկայացնել սույն որոշումն ուժի մեջ մտնելուց հետո՝ վեց ամսվա ընթացքում:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2018 թվականի հունվարի 1-ից հետո ծագած հարաբերությունների վրա:


Հավելված
ՀՀ կառավարության 2018 թվականի
___________   __-ի N ___-Ն որոշման

Հավելված 2
ՀՀ կառավարության 2017 թվականի
հուլիսի 13-ի N 814-Ն որոշման


 
Կ Ա Ր Գ
ՀԱՐԿԱՅԻՆ ՀԱՇՎԱՐԿ ՆԵՐԿԱՅԱՑՆԵԼՈՒ ՊԱՀԱՆՋ ՍԱՀՄԱՆՎԱԾ ՉԼԻՆԵԼՈՒ ԴԵՊՔՈՒՄ ԱՐՏԱՆԵՏՄԱՆ ՇԱՐԺԱԿԱՆ ԱՂԲՅՈՒՐՆԵՐԻՑ ՄԹՆՈԼՈՐՏԱՅԻՆ ՕԴ ՎՆԱՍԱԿԱՐ ՆՅՈՒԹԵՐԻ ԱՐՏԱՆԵՏՄԱՆ ՀԱՄԱՐ 2018 ԹՎԱԿԱՆԻ ԸՆԹԱՑՔՈՒՄ ԲՆԱՊԱՀՊԱՆԱԿԱՆ ՀԱՐԿԻ ՊԱՐՏԱՎՈՐՈՒԹՅՈՒՆԻՑ ԱՎԵԼԻ ՎՃԱՐՎԱԾ ԳՈՒՄԱՐՆԵՐԻ ՎԵՐԱԴԱՐՁՄԱՆ
 
1. Սույն կարգով կարգավորվում են Հայաստանի Հանրապետության հարկային օրենսգրքով (այսուհետ՝ Օրենսգիրք) հարկային հաշվարկ ներկայացնելու պահանջ սահմանված չլինելու դեպքում արտանետման շարժական աղբյուրներից մթնոլորտային օդ վնասակար նյութերի արտանետման համար 2018 թվականի ընթացքում բնապահպանական հարկի պարտավորությունից ավելի վճարված գումարների (այսուհետ՝ պարտավորությունից ավելի վճարված գումարներ) վերադարձման հետ կապված հարաբերությունները:
2. Սույն կարգի կիրառման իմաստով, պարտավորությունից ավելի վճարված գումար է համարվում 2018 թվականի ընթացքում արտանետման շարժական աղբյուրներից մթնոլորտային օդ վնասակար նյութերի արտանետման համար մինչև 2018 թվականի հուլիսի 1-ը գործող դրույքաչափերով հաշվարկված բնապահպանական հարկի և 2018 թվականի հուլիսի 1-ից հետո գործող դրույքաչափերով հաշվարկված բնապահպանական հարկի գումարի դրական տարբերությունը:
3. Պարտավորությունից ավելի վճարված գումարների վերադարձն իրականացնում է հարկ վճարողից բնապահպանական հարկի գումարներ գանձած բանկը՝ հարկ վճարողի դիմումի և Հայաստանի Հանրապետության կառավարության կողմից լիազորված` ֆինանսական բնագավառում պետական կարգավորում իրականացնող պետական մարմնի գանձապետարանի (այսուհետ՝ գանձապետարան) կողմից տրված՝ սույն հավելվածին կից N 1 ձևի տեղեկանքի հիման վրա: Հարկ վճարողը դիմումին կից բանկ է ներկայացնում տրանսպորտային միջոցի տեխնիկական անձնագրի պատճենը և վճարման անդորրագիրը: Հարկ վճարողի դիմումի և սույն կետում նշված տեղեկանքի միջև անհամապատասխանությունների առկայության դեպքում բանկը հարկ վճարողի դիմումը վերահասցեագրում է գանձապետարան` հետագա ընթացքն ապահովելու նպատակով, միաժամանակ դիմումատուին տեղեկացնելով վերահասցեագրման մասին:
4. Յուրաքանչյուր ամսվա վերջին աշխատանքային օրը բանկը կազմում է պարտավորություններից ավելի վճարված գումարները հարկ վճարողներին տվյալ ամսվա ընթացքում վերադարձնելու վերաբերյալ ամփոփ տեղեկանք՝ սույն հավելվածին կից N 2 ձևին համապատասխան, և այն կազմելու օրվան հաջորդող մեկ աշխատանքային օրվա ընթացքում ներկայացնում է գանձապետարան:
5. Գանձապետարանը պարտավորություններից ավելի վճարված գումարները բանկին փոխանցում է սույն կարգի 4-րդ կետում նշված ամփոփ տեղեկանքը գանձապետարան ստացվելու օրվան հաջորդող 2 աշխատանքային օրվա ընթացքում՝ ամփոփ տեղեկանքում նշված բանկային հաշվի համարին փոխանցելու միջոցով:
6. Սույն որոշումն ուժի մեջ մտնելուց հետո՝ 10 աշխատանքային օրվա ընթացքում, գանձապետարանը բանկերին է տրամադրում սույն կարգի 3-րդ կետում նշված տեղեկանքը:
7. Պետական վճարումների էլեկտրոնային համակարգի միջոցով պարտավորությունից ավելի վճարված բնապահպանական հարկի գումարների վերադարձն իրականացնում է գանձապետարանը` բնապահպանական հարկը վճարողի կողմից գանձապետարան ներկայացված դիմումի հիման վրա: Դիմումի մեջ վճարողը նշում է իր բանկային հաշվեհամարը, որին ենթակա է փոխանցման վերադարձվող գումարը: Դիմումին կից ներկայացվում է տրանսպորտային միջոցի տեխնիկական անձնագրի պատճենը:

Ձև N 1
__________________________________
__________________________________



   ՏԵՂԵԿԱՆՔ

	N
	Տեխզննման կտրոնի համար
	Տրանսպորտային միջոցի պետհամարանիշը
	Տրանսպորտային միջոցի շարժիչի հզորությունը /ձիաուժ/
	Տրանսպորտային միջոցի թողարկման ամսաթիվը
	Բնապահպանական հարկի հաշվին մուտքագրման ամսաթիվը
	Վճարված գումարը
/ՀՀ դրամ/
	Վերահաշվարկված գումարը /ՀՀ դրամ/
	Վերադարձման ենթակա գումարը /ՀՀ դրամ/



Ձև N 2
ԱՄՓՈՓ ՏԵՂԵԿԱՆՔ
20__ թվականի ____________ ամսվա ընթացքում բնապահպանական հարկի պարտավորություններից ավելի վճարված գումարները հարկ վճարողին 
վերադարձնելու վերաբերյալ

Ստորև ներկայացվում է ________________________________________ բանկի կողմից վերոնշյալ ամսվա ընթացքում հարկ վճարողներին վերադարձված գումարների վերաբերյալ տեղեկատվությունը.

	N
	Տեխզննման կտրոնի համար
	Տրանսպորտային միջոցի պետհամարանիշը
	Տրանսպորտային միջոցի ձիաուժը
	Տրանսպորտային միջոցի տարեթիվը
	Բնապահպանական հարկի հաշվին մուտքագրման ամսաթիվը
	Վերադարձված գումարը 
/ՀՀ դրամ/

	
	
	
	
	
	
	

	
	
	
	
	
	
	

	
	
	
	
	
	
	Ընդամենը գումարը


 
Հարկ վճարողների 20__ թվականի _________ ամսվա ընթացքում դիմումներով ներկայացված՝ բնապահպանական հարկի պարտավորությունից ավելի վճարված ____________ դրամը                                                                                                           (նշել գումարի չափը)
__________________________________________________________________________ հաշվից
   (գանձապետական հաշվեհամարը և հաշվեհամարի անվանումը, որից գումարը ենթակա է վերադարձման)
ենթակա է փոխանցման ______________ բանկում գտնվող N ____________ հաշվեհամարին:

	Պաշտոնատար անձի 
	____________________________________ 
          (անունը, ազգանունը և ստորագրությունը)




Ամփոփ տեղեկանքը կազմելու ամսաթիվը ______ _______________ 20___ թ.:





Հիմնավորում
«Հայաստանի Հանրապետության կառավարության 2017 թվականի հուլիսի 13-ի թիվ 
814-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը ավտոտրանսպորտային միջոցներից մթնոլորտային օդ վնասակար նյութերի արտանետման համար բնապահպանական հարկի պարտավորությունից ավելի հաշվարկված և վճարված գումարները ավտոտրանսպորտային միջոցների սեփականատերերին վերադարձնելն է:
1. Կարգավորման հարաբերությունների ներկա վիճակը և առկա խնդիրները. 2018 թվականի հունիսի 21-ին ՀՀ Ազգային Ժողովի կողմից ընդունվել է «Հայաստանի Հանրապետության հարկային օրենսգրքում փոփոխություններ և լրացումներ կատարելու և 2017 թվականի դեկտեմբերի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-266-Ն օրենքում փոփոխություններ և լրացումներ կատարելու մասին» ՀՀ օրենքը, որով վերանայվել են Օրենսգրքի 168-րդ հոդվածի 1-ին մասի 2-րդ կետով սահմանված բնապահպանական հարկի դրույքաչափերը: Միաժամանակ, նույն օրենքով հետադարձ ուժ է տրվել բնապահպանական հարկի վերանայված դրույքաչափերի կիրառությանը և սահմանվել է, որ դրանց գործողությունը տարածվում է 2018 թվականի հունվարի 1-ից հետո ծագող հարաբերությունների վրա: 2018 թվականի հունվարի 1-ից հետո ավտոտրանսպորտային միջոցների տեխնիկական զննության ժամանակ բնապահպանական հարկի գումարը պետք է հաշվարկվի վերոնշյալ օրենքով սահմանված դրույքաչափերի հիման վրա, իսկ մինչև տվյալ օրենքի ուժի մեջ մտնելը գործող դրույքաչափերով ավել հաշվարկված և վճարված բնապահպանական հարկի գումարը պետք է վերադարձվի ավտոտրանսպորտային միջոցների սեփականատերերին:
Խնդիրը կայանում է նրանում, որ ավել վճարված բնապահպանական հարկի գումարը վճարողներին հետ վերադարձնելու համար անհրաժեշտություն է առաջացել փոփոխություն և լրացումներ կատարել ՀՀ կառավարության 2017 թվականի հուլիսի 13-ի «Ճանապարհային հարկի պարտավորություններից, ինչպես նաև հարկային հաշվարկ ներկայացնելու պահանջ սահմանված չլինելու դեպքում բնապահպանական հարկի և բնօգտագործման վճարից ավելի վճարված գումարների հաշվանցման և (կամ) վերադարձման կարգը սահմանելու մասին» թիվ 814-Ն որոշման մեջ:
1. Առկա խնդիրների առաջարկվող լուծումները. Նախագծով առաջարկվում է Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ կատարել համապատասխան փոփոխություն և լրացումներ՝ սահմանելով արտանետման շարժական աղբյուրներից մթնոլորտային օդ վնասակար նյութերի արտանետման համար՝ բնապահպանական հարկի պարտավորությունից ավելի վճարված գումարների վերադարձման հետ կապված հարաբերությունները:
1. Կարգավորման առարկան. Նախագծի կարգավորման առարկան արտանետման շարժական աղբյուրներից բնապահպանական հարկի պարտավորությունից ավելի վճարված գումարների վերադարձման կարգի սահմանումն է:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է ներդնել համապատասխան ընթացակարգեր՝ վճարողների կողմից ավել վճարված բնապահպանական հարկի գումարները վերադարձնելու համար:


Տեղեկանք
«Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում:




Եզրակացություն
«Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցում կամ ծախսերի ավելացում տեղի չի ունենա:

ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ պետական եկամուտների կոմիտե
12.11.2018
թիվ 01/3-3/69928-18
	Դիտողություններ և առաջարկություններ չկան:
	
	

	«Հայաստանի բանկերի միություն» ՀԿ
08.11.2018
թիվ 9D22-4077-5D13
	Նախագծի վերաբերյալ «Հայաստանի բանկերի միություն» ՀԿ-ն և ՀՀ գործող բանկերը գտնում են, որ նախագծով սահմանված կարգը կիրառման տեսանկյունից բարդ է և բանկերի մոտ առաջացրել է բազմաթիվ հարցեր:
Միևնույն ժամանակ կարգի պարզությունը և հստակությունը ապահովելու համար առաջարկվում է հետևյալ ընթացակարգը՝
1) շահառուն կամ լիազոր ներկայացուցիչը (հարկ վճարած անձը) պարտավորությունից ավել վճարված գումարի հետ ստացման վերաբերյալ դիմում է ներկայացնում գանձապետարանի համապատասխան ստորաբաժանում (այսուհետ՝ Ստորաբաժանում)՝ դիմումում նշելով իր բանկային (քարտային) հաշվի համարը,
2) շահառուն դիմումի հետ միաժամանակ Ստորաբաժանում է ներկայացնում նաև տրանսպորտային միջոցի տեխնիկական անձնագրի պատճենը,
3) Ստորաբաժանման պատասխանատու աշխատակիցը Շահառուին է տրամադրում հաստատված N 1 տեղեկանքը և միաժամանակ տեղեկացնում, որ տեղեկանքում նշված գումարը Շահառուի հաշվին է փոխանցվում դիմումի հաշվառման օրվան հաջորդող երկու աշխատանքային օրվա ընթացքում,
4) շահառուն կամ լիազոր ներկայացուցիչը Գանձապետարանի կողմից փոխանցված գումարը կանխիկ կամ անկանխիկ եղանակով կարող է ստանալ (փոխանցել) բանկային կանոններով սահմանված կարգով:
	Չի ընդունվել:
	Առաջարկվող ընթացակարգով բնապահպանական հարկի վերադարձի իրականացումը ՀՀ ֆինանսների նախարարության գանձապետարանի կողմից  հնարավոր չէ ապահովել՝ հաշվի առնելով վերադարձի գծով կանխատեսվող գործարքների ծավալը և առկա մարդկային ռեսուրսները:
Բացի այդ հարկ է նշել նաև, որ ավտոմեքենաների տեխնիկական զննության կտրոնների տրամադրման և բնապահպանական հարկի գանձման գործընթացի շրջանակներում բանկերի կողմից գանձվում է նաև սպասարկման վճար, հետևաբար տրամաբանական է, որպեսզի ավել գանձված բնապահպանական հարկի գումարները վերադարձվեն բանկերի միջոցով:

	ՀՀ արդարադատության նախարարություն
11.12.2018
թիվ 01/630215-18
	Դիտողություններ և առաջարկություններ չկան:
	
	

	ՀՀ տրանսպորտի, կապի և տեղեկատվական տեխնոլոգիաների նախարարություն
11.01.2019
թիվ 01/15.1/91-19
	Դիտողություններ և առաջարկություններ չկան:
	
	

	ՀՀ տնտեսական զարգացման և ներդրումների նախարարություն
15.01.2019
թիվ 01/09.4/157-19
	Դիտողություններ և առաջարկություններ չկան:
	
	

	ՀՀ բնապահպանության նախարարություն
15.01.2019
թիվ 1/01.2/10037-19
	Դիտողություններ և առաջարկություններ չկան:
	
	

	ՀՀ կենտրոնական բանկ
25.01.2019
թիվ 15.1-07/000059-19
	Նախագծով և բանկերի, և քաղաքացիների, և Գանձապետարանի համար սահմանվել է ավել վճարված բնապահպանական հարկի վերադարձի բարդ և աշխատատար մեխանիզմ, ինչն ընդունելի չէ հետևյալ հիմնավորումներով.
1. Նախագծով հաստատվող կարգի (այսուհետ՝ Կարգ) 3-րդ կետում նշված է, որ պարտականությունից ավել վճարված գումարների վերադարձն իրականացնում է հարկ վճարողից բնապահպանական հարկի գումարներ գանձած բանկը՝ հարկատուի դիմումի և գանձապետարանի կողմից տրված տեղեկանքի հիման վրա: Այս դեպքում հնարավոր են դեպքեր, երբ հարկ վճարած անձինք չհիշեն, թե որ բանկում են իրենք վճարում կատարել (օրինակ կորցրած լինեն անդորրագրերը) ու հնարավոր է զրկվեն ավել վճարած հարկերի հետ ստանալու իրավունքից:
	Ընդունվել է ի գիտություն:









	Հաշվի առնելով այն հանգամանքը, որ հարկ վճարողը դիմումին կից պետք է պարտադիր ներկայացնի նաև վճարման անդորրագիրը, նման խնդիր չի կարող առաջանալ:

	
	2. Կարգի 3-րդ կետում նշված է, որ հարկ վճարողի դիմումի և գանձապետարանի կողմից տրված տեղեկանքի միջև անհամապատասխանությունների առկայության դեպքում բանկը հարկ վճարողի դիմումը վերահասցեագրում է գանձապետարան՝ հետագա ընթացքն ապահովելու նպատակով: Նման ձևակերպումից անհասկանալի է, թե արդյոք բանկն է դիմումը ուղարկում գանձապետարան, թե հաճախորդին է ուղղորդում ներկայանալ գանձապետարան: Բացի դրանից, հնարավոր են դեպքեր, երբ հաճախորդը Կարգով պահանջվող փաստաթղթերը բանկին ներկայացնի փոստով, այս դեպքում ևս անհասկանալի է բանկի հետագա քայլերը: Նման ձևակերպումից ստացվում է, որ դիմումը վերահասցեագրելուց հետո՝ գանձապետարանը ապահովում է ավել վճարած հարկի վերադարձի ամբողջ ընթացքը՝ առանց բանկի միջամտության:
Առաջարկում ենք հստակեցնել այս գործընթացը:
	Ընդունվել է:

	Նախագծում կատարվել է համապատսխան լրացում, և սահմանվել է, որ հարկ վճարողի դիմումի և տեղեկանքի միջև անհամապատասխանությունների առկայության դեպքում բանկը հարկ վճարողի դիմումը վերահասցեագրում է գանձապետարան` հետագա ընթացքն ապահովելու նպատակով, միաժամանակ դիմումատուին տեղեկացնելով վերահասցեագրման մասին:


	
	3. Առաջարկում ենք Կարգով սահմանել հարկ վճարողի կողմից ներկայացվող դիմումի ձևը, դրան ներկայացվող պահանջները՝ հետագա խնդիրներից խուսափելու նպատակով, ինչպես նաև միասնական ձև սահմանելը կհեշտացնի գործընթացը:
	Չի ընդունվել:

	Կարծում ենք, որ ՀՀ կառավարության որոշմամբ դիմումի ձև սահմանելը նպատակահարմար չէ: Անհրաժեշտ է ընդամենը սահմանել դիմումում ներառման ենթակա անհրաժեշտ տեղեկատվությունը, ինչը նախագծով սահմանված է:


	
	4. Կարգի 4-րդ կետում առաջարկում ենք հստակեցնել, թե ինչ եղանակով է բանկը ամփոփ տեղեկանքը ներկայացնում գանձապետարանին:
	Ընդունվել է ի գիտություն:

	Բանկը ամփոփ տեղեկանքը գանձապետարան է ներկայացնելու ուղեկցող գրությամբ, ինչի կապակցությամբ կարծում ենք, որ կարգում հստակեցում կատարելու անհրաժեշտությունը բացակայում է:

	
	5. Նախագծով առաջարկում ենք սահմանել նաև հարկ վճարողի նույնականացման տվյալները, ում պետք է վերադարձվի ավել վճարված գումարը:
	Չի ընդունվել:

	Հաշվի առնելով այն հանգամանքը, որ ՀՀ ֆինանսների նախարարության գանձապետարանը ոչ միշտ ունի անձի նույնականացման տվյալները, ինչպես նաև այն, որ նախագծով առաջարկվող կարգավորումների շրջանակներում նույնականացվում է ոչ թե անձը, այլ տրանսպորտային միջոցը, առաջարկության ընդունումը համարում ենք ոչ նպատակահարմար:

	
	6. Որոշման նախագծում անհրաժեշտ է սահմանել 2018թ.-ի ընթացքում օտարված տրանսպորտային միջոցի հետ կապված բնապահպանության հարկի վերադարձման գործընթացը, որի վճարումը կատարվել է մինչև շարժական գույքի օտարումը: Քանի որ Օրենքով (ՀՕ-338-Ն) տրված հետադարձ ուժը չի բացառում այս դեպքերը:
	Ընդունվել է ի գիտություն:

	Հարկ վճարողը իրեն պատկանող տրանսպորտային միջոցը վաճառելուց հետո տվյալ նախագծով սահմանված կարգին համապատասխան կարող է դիմել և հետ ստանալ իր կողմից ավել վճարված բնապահպանական հարկը, եթե ունի վերոնշյալ տրանսպորտային միջոցի տեխնիկական անձնագրի պատճենը և վճարման անդորրագիրը:

	
	7. Հաշվի առնելով այն հանգամանքը, որ ՀՀ հարկային օրենսգիրքը չի բացառում հաշվանց կատարելը, ուստի կարծում ենք, որ նախագծով ևս պետք է հնարավորություն ընձեռվի կատարելու հաշվանց՝ հարկ վճարողի դիմումի հիման վրա: Առաջարկում ենք նախագծով կարգավորել նաև հաշվանց կատարելու մեխանիզմը:
	Չի ընդունվել:

	Հաշվի առնելով այն հանգամանքը, որ հաշվանց կատարելու մեխանիզմ ներդնելը տվյալ նախագծում հանգեցնելու է և բանկերի, և ՀՀ ֆինանսների նախարարության գանձապետարանի համար լրացուցիչ բարդությունների առաջացման՝ ներկայացված առաջարկության ընդունումը համարում ենք ոչ նպատակահարմար:
Բացի այդ, պետք է նշել, որ հարկային պարտավորությունների գծով հաշվանցման հնարավորություն կարող է լինել այն դեպքում, երբ առկա են հարկային պարտավորությունների հաշվառման և դրանց մարումների հստակ ընթացակարգեր: Բնապահպանական հարկի դեպքում այդ ընթացակարգերը սահմանված չեն, քանի որ խնդրո առարկա մասով բնապահպանական հարկի գծով հարկային պարտավորությունները պարզունակ գանձման մեխանիզմ են ենթադրում և նպատակահարմար չէ այնպիսի հաշվառման համակարգեր ներդնել, ինչպիսիք ներդրված են, օրինակ, ԱԱՀ-ի կամ շահութահարկի դեպքում:

	
	8. Կարգի 6-րդ կետում նշված է, որ նախագծի ուժի մեջ մտնելուց հետո՝ 10 աշխատանքային օրվա ընթացքում, գանձապետարանը բանկերին է տրամադրում Կարգի 3-րդ կետում նշված տեղեկանքը: Սակայն այստեղ հասկանալի չի արդյոք տեղեկանքը անձնավորված է, թե դա հարկ վճարողների այն ամբողջական տվյալներն են, որոնք վճարել են ավել հարկեր: Եթե դա բոլոր հարկ վճարողների ամբողջական ցանկն է, ապա բանկերի տեսանկյունից աշխատատար կլինի իրենց հաճախորդներին առանձնացնել ցանկից: Առաջարկում ենք նաև սահմանել թե ինչ եղանակով է այն տրամադրվելու բանկերին:
	Չի ընդունվել:

	Տեղեկանքը գանձապետարանը բանկերին տրամադրում է ուղեկցող գրությամբ: Տեղեկանքը ներկայացվում է վերահաշվարկված գումարների մասով:

	
	9. Նախագծով հաստատվող Ձև թիվ 2-ում «Ամփոփ տեղեկանքում»՝ նշված է «Պաշտոնատար անձ», սակայն որևէ կերպ բացահայտված չէ, թե այս դեպքում ով կարող է լինել այդ անձը: Հետագա բարդությունից խուսափելու համար առաջարկում ենք կարգավորել թե ով է այդ պաշտոնակատար անձը՝ ով իրավասու է ստորագրել փաստաթուղթը:
	Չի ընդունվել:

	Յուրաքանչյուր բանկ ինքը պետք է որոշի, թե ով պետք է հանդիսանա տվյալ տեղեկանքը ստորագրելու լիազորություն ունեցող պաշտոնատար անձը: 

	
	10. Նախագծով կարգավորված չեն նաև այն դեպքերը, երբ օրինակ՝ գանձապետարանի կողմից տրված տեղեկանքում հետ վերադարձվող գումարները ավել են նշվել, և բանկն այն փոխանցել է հարկ վճարողին կամ գանձապետարանը ի սկզբանե քիչ է արտացոլել տեղեկանքում: Այս պարագայում հարցեր են առաջանում, թե որ սուբյեկտն է պատասխանատու նման դեպքերում և ինչ ընթացակարգերով պետք է կարգավորել:
Հաշվի առնելով վերոգրյալը՝ առաջարկում ենք քննարկել պարզեցված մեխանիզմի ներդրումը, որը հնարավորութուն կընձեռնի թե բանկերին, թե գանձապետարանին և թե հարկ վճարողներին պարզ և միասնական ընթացակարգերով իրականացնել նշված գործընթացը: Հայաստանի Հանրապետության կենտրոնական բանկը հայտնում է իր պատրաստակամությունը մասնակցել այդ մեխանիզմի ներդրման քննարկումներին:
	Չի ընդունվել:

	Ներկայացված առաջարկությունը տվյալ նախագծով սահմանված կարգի կարգավորման շրջանակից դուրս է գտնվում:




